
ᓄᓇᕗᑦ ᒪᓕᒐᓕᐅᕐᕕᖓ ᐊᖏᕈᑎᖃᖅᐳᖅ ᐱᖁᔭᒃᓴᖅ 6-ᒥᒃ  

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 
 
ᔫᓂ 05, 2008 (ᐃᖃᓗᐃᑦ, ᓄᓇᕗᑦ) – ᓄᓇᕗᑦ ᒐᕙᒪᖓ ᑲᔪᓯᑎᑦᑎᕗᖅ ᐃᓕᓴᕆᔭᐅᓯᒪᔪᓂᒃ 
ᐅᖃᐅᓯᕐᓄᑦ ᐱᖁᔭᕐᒥᒃ ᓴᖅᑮᓪᓗᓪᓂ ᑭᖑᓪᓕᐅᔪᒥᒃ ᒪᓕᒐᓕᐅᕐᕕᖕᒥ ᐱᒻᒪᕆᐅᓂᖅᐸᐅᖃᑕᐅᔪᒥᒃ 
ᓴᙱᑦᑎᒋᐊᖅᓯᓂᐊᖅᑐᒥᒃ ᐃᓄᐃᑦ ᐱᖅᑯᓯᖏᓐᓂᒃ. 
  
 “ᐅᓪᓗᒥ ᐱᒻᒪᕆᐊᓘᔪᖅ ᓄᓇᕗᒻᒥ,” ᐅᖃᓚᐅᖅᑐᖅ ᓗᐃ ᑕᐹᕐᔪᒃ, ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, 
“ᐊᖏᕈᑕᐅᓪᓗᓂ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ, ᐋᖅᑭᒃᓯᓂᐊᖅᑐᖅ ᐃᓄᐃᑦ ᐅᖃᐅᓯᖓᓐᓂᒃ 
ᐃᓚᐅᓗᓂ ᖃᓪᓗᓈᑐᑦ ᐅᐃᕖᑎᑐᓪᓗ, ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᐅᔪᓄᑦ.  ᑕᒪᓐᓇ 
ᓯᕗᓪᓕᖅᐸᐅᕗᖅ ᐃᓄᐃᑦ ᐅᖃᐅᓯᖓ ᓄᓇᕗᒻᒥᐅᑦ ᐃᓅᓯᖏᓐᓂ ᐊᑐᖅᑕᐅᓂᐊᕐᓗᓂ, ᓴᐳᒻᒥᑦᑎᓯᒪᓗᓂ 
ᖁᕝᕙᖅᓴᐃᓗᓂᓗ ᖃᓪᓗᓇᐅᔭᖅᐸᒃᑐᓂᒃ ᐅᐃᕖᑎᑑᖅᐸᒃᑐᓂᒡᓗ.” 
 
ᐊᓂᒍᖅᑎᑕᐅᓪᓗᓂ ᓄᓇᕗᑦ ᒐᕙᒪᖓᓐᓂ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ ᑲᓇᑕᐅᑉ 
ᒐᕙᒪᖓᓐᓄᑦ ᑐᓂᔭᐅᔭᕆᐊᖃᕐᓂᐊᓕᖅᑐᖅ ᒪᓕᒡᓗᒍ ᓄᓇᕗᑦ ᐱᖁᔭᖓ, ᐊᑐᓕᖅᑎᑕᐅᖅᑳᖏᓐᓂᖓᓂ. 
ᑲᓇᑕᐅᑉ ᒐᕙᒪᖓᓐᓄᑦ ᐊᖏᕈᑕᐅᓚᐅᖅᑎᓪᓗᒍ ᐊᑐᓕᖅᑎᑕᐅᔪᓐᓇᖅᓯᓂᐊᖅᑐᖅ. 
 
“ᑖᓐᓇ ᓄᑖᖅ ᒪᓕᒐᓕᐊᖑᔪᖅ ᓇᓗᓇᐃᖅᓯᔪᖅ ᑭᒃᑰᓂᑦᑎᓐᓂᒃ ᐃᓅᓪᓗᑕ ᓄᓇᕗᒻᒥ ᐊᒻᒪ ᒐᕙᒪᑐᖃᒃᑯᓐᓂ 
ᒪᓕᒐᓕᐅᖅᑎᐅᔪᓂᒃ ᓱᒃᑲᔪᒥᒃ ᑲᔪᓯᔪᓐᓇᖅᑎᑦᑎᖁᔨᒐᓗᐊᖅᐳᒍ,” ᐅᖃᖅᑐᖅ ᑕᐹᕐᔪᒃ. 
 
ᑖᓐᓇ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐱᓕᕆᐊᖃᖅᐳᖅ ᒪᓕᒐᓕᐅᕐᕕᖕᒥ ᐃᖅᑲᖅᑐᐃᕕᓂᓗ 
ᐊᒻᒪ ᒐᕙᒪᒃᑯᑦ ᐱᔨᑦᑎᕐᕕᖏᓐᓂᒃ ᐊᑐᓕᖅᑎᑦᑎᓂᐊᕐᓗᓂ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ.  ᐱᖁᔭᒃᓴᒦᑦᑐᑦ 
ᐅᖃᖅᓯᒪᕗᑦ ᑎᑎᖅᑲᑦ, ᓇᓗᓇᐃᒃᑯᑕᑦ, ᑐᓴᒐᒃᓴᓪᓗ ᓄᓇᕗᒻᒥ ᐃᓄᖕᓄᑦ ᑐᕌᖓᔪᑦ ᐃᓕᓴᕆᔭᐅᓯᒪᔪᓂᒃ 
ᐅᖃᐅᓯᕐᓂᒃ ᐊᑐᕆᐊᖃᕐᓂᕐᒥᒃ.   
 
ᐊᑕᐅᓯᕐᒥᒃ ᒥᓂᔅᑕᖃᕐᓂᐊᖅᑐᖅ ᑲᒪᒋᔭᖃᕐᓂᐊᖅᑐᒥᒃ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᑐᓕᖅᑎᑕᐅᓂᖏᓐᓂᒃ 
ᐱᕙᓪᓕᐊᓂᐅᔪᓂᒡᓗ ᒪᓕᒐᓕᐅᕐᕕᖕᒥ ᑲᒪᔨᐅᓗᓂ.  ᐅᖃᐅᓯᕐᓄᑦ ᑲᒥᓴᓇᐅᔫᑉ ᐱᓕᕆᐊᒃᓴᖏᑦ 
ᓴᙱᓕᖅᑎᒋᐊᖅᑕᐅᔪᑦ ᐃᓚᔭᐅᒃᑲᓐᓂᖅᖢᑎᒡᓗ, ᐅᖃᐅᓯᕐᓂᒃ ᖃᐅᔨᓴᖅᑎᐅᓗᓂ ᐱᖁᔭᓕᐊᖑᔪᕐᓗ 
ᒪᓕᒐᖅᑕᐅᑦᑎᐊᕐᒪᖔᑦ ᖃᐅᔨᓴᖅᑎᐅᓗᓂ.    
 
“ᓯᕗᓪᓕᖅᐹᑦᑎᐊᕐᒥᒃ ᐃᓄᐃᑦ ᓄᓇᕗᒻᒥ ᐱᖁᔭᖅᑎᒎᖅᓯᒪᔪᓂᒃ ᓇᓗᓇᐃᕐᕕᐅᓂᐊᕐᒪᑕ ᐃᓄᐃᑦ ᐅᖃᐅᓯᖓ 
ᐱᔪᓐᓇᕐᓂᖃᖃᑎᖃᕐᓂᖓᓂᒃ ᖃᓪᓗᓈᑎᑐᑦ ᐅᐃᕖᑎᑑᖅᑐᓂᒡᓗ,” ᐅᖃᓚᐅᖅᑐᖅ ᒥᓂᔅᑕ ᑕᐹᕐᔪᒃ, “ᑖᓐᓇ 
ᐊᓯᖏᓐᓂᒃ ᐃᓄᖕᓄᑦ ᓄᓇᖃᖅᑳᖅᓯᒪᔪᓄᓪᓗ ᑲᓇᑕᒥᐅᑕᐅᔪᓄᑦ ᓴᐳᒻᒥᑦᑎᔾᔪᑕᐅᔪᓂᒃ ᖄᖐᔪᖅ ᐊᒻᒪ 
ᐃᓄᓕᒫᑦ ᐱᔪᓐᓇᕈᑎᒋᔭᖏᑎᑐᑦ ᐱᔪᓐᓇᕐᓂᖃᕐᓂᐊᖅᖢᓂ.”    
 
ᓄᓇᕗᑦ ᒐᕙᒪᒐ ᐱᔪᒪᓂᖃᕐᓂᕋᖅᓯᒪᔪᖅ ᓴᐳᒻᒥᑦᑎᓂᐊᕐᓗᓂ ᐃᓄᐃᑦ ᐅᖃᐅᓯᖓᓐᓂᒃ ᐊᒻᒪᓗ ᐅᐃᕖᑦ 
ᐅᖃᐅᓯᖓᓐᓂᒃ, ᑕᒪᕐᒥᑦ ᐱᔪᓐᓇᕐᓂᖃᑦᑎᐊᖅᑎᑕᐅᙱᓯᒪᖕᒪᑎᒃ. 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᓴᖅᑭᓚᐅᖅᐳᖅ ᐊᕐᕌᒍᑦ 8 ᐅᖓᑎᖏᓐᓂ ᑲᑎᒪᑎᑦᑎᖃᑦᑕᕐᓂᒃᑯᑦ 
ᐱᓕᕆᖃᑎᖃᕐᓂᒃᑯᓪᓗ. ᒥᓂᔅᑕ ᑕᐹᕐᔪᒃ ᖁᔭᓕᓂᖃᖅᐳᖅ ᑕᒪᐃᓐᓄᑦ ᐃᑲᔪᓚᐅᖅᑐᓄᑦ, ᐱᓗᐊᖅᑐᒥᒃ 
ᓄᓇᕗᑦ ᑐᙵᕕᒃᑯᓐᓂᙶᖁᓂᒃ ᐊᒻᒪ ᓄᓇᕗᒻᒥ ᐅᖃᐅᓯᓄᑦ ᑲᒥᓴᓇᐅᓚᐅᖅᑐᒧᑦ ᑲᒥᓴᓇᐅᓕᖅᑐᒧᓪᓗ 
ᓄᓇᕗᒻᒥ ᐅᐃᕖᑦ ᑲᑎᒪᔨᖏᓐᓂᒃ ᐊᒻᒪᓗ ᒪᓕᒐᓕᐅᕐᕕᖕᒥ ᐊᔭᐅᖅᑎᒃᑯᓐᓂᒃ.  
“ᐱᓕᕆᖃᑎᒌᑦᑎᐊᓚᐅᕐᓂᖏᓐᓄᑦ ᐱᐅᓯᕙᓪᓕᖅᑎᑦᑎᖕᒪᑦ ᒪᓕᒐᒃᓴᕐᒥᒃ,” ᐅᖃᓚᐅᖅᑐᖅ ᑕᐹᕐᔪᒃ.   
 
ᓄᓇᕗᑦ ᒐᕙᒪᖓ ᐱᓕᕆᐊᖃᐃᓐᓇᕐᓂᐊᖅᐳᖅ ᒪᓕᒐᒃᓴᖅ ᐊᐃᑉᐸᖓᓂᒃ,  ᐃᓄᐃᑦ ᐅᖃᐅᓯᖓᓐᓂᒃ 
ᓴᐳᒻᒥᑦᑎᓂᕐᒧᑦ ᐱᖁᔭᒃᓴᕐᒥᒃ.  ᑖᓐᓇ ᐱᖁᔭᒃᓴᖅ ᑭᖑᓪᓕᐅᓪᓗᓂ ᐱᒻᒪᕆᐅᔪᖅ ᒐᕙᒪᒃᑯᑦ 
ᐱᓕᕆᔾᔪᑎᒋᓂᐊᖅᑕᖏᓐᓂᒃ ᓴᐳᒻᒥᑦᑎᓂᕐᒥᒃ ᖁᕝᕙᖅᓴᐃᓂᕐᒥᒡᓗ ᐃᓄᐃᑦ ᐅᖃᐅᓯᖓᓐᓂᒃ.  ᐱᖁᔭᒃᓴᖅ 7 
ᐱᓕᕆᓂᖃᖅᐳᖅ ᐃᓄᐃᑦ ᐅᖃᐅᓯᖓᓐᓂᒃ ᐊᑐᕈᓐᓇᖅᑎᑦᑎᓂᕐᒥᒃ ᓇᖕᒥᓂᕆᔭᓄᑦ ᑭᒃᑯᑐᐃᓐᓇᕐᓄᓪᓗ 
ᐱᔨᑦᑎᕐᕕᐅᔪᓂᒃ.  ᐱᓕᕆᐊᖃᖅᓯᒪᖕᒥᔪᖅ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑐᖁᑎᖏᓐᓄᑦ 
ᐃᓕᓐᓂᐊᕈᑎᓄᓪᓗ ᐃᓱᒫᓘᑕᐅᕙᒃᑐᓂᒃ. 

ᑐᓴᖅᑕᖃᒃᑲᓐᓂᕈᒪᒍᕕᑦ: 
ᐃᓕᖅᑯᓯᓕᕆᔨᒃᑯᑦ 
(ᖁᐸᓄᐊᖅ) ᓯᑏᕙᓐ ᑯᓗᑎᐊᐃ, ᐱᑐᐃᓐᓇᐅᙱᑦᑐᓄᑦ ᖃᐅᔨᒪᔨᑕᖅ 
ᑎᑎᖅᑲᒃᑯᕕᐊ 1000, ᐃᓂᐊ 800, ᐃᖃᓗᐃᑦ, ᓄᓇᕗᑦ X0A 0H0 

 (867) 975-5517 
 (867) 975-5504 
  languages@gov.nu.ca
  http://www.gov.nu.ca/cley

 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

